
Анна Павловна Неркаги 

Ӓйлӛхкӧллӛхқəсы 

Ни Йимӛӊ Нӓй ӧхи пӓрӓ ник пормəс … пӓни кӫр вӧхлӛх йӛс. Ит силӓ 

орəмта, лӫхнӓ ӛнтӛ төлəхмын, тют тəла лӫхӓ ӛнтӛ ӧхӛлвӛн. Қурнəхлəмын нинӛ 

тӫхӛ пӓрь төх лӧхӛтӛясы. Тӫхӛ сулпə пӛнтӓ вəлвəл? Тӫхӛ нуқ ӫлтӓ ӓйкӧл 

төлəхтаты, ти ӛнтӛ ҷӓйпут кӧхӛртӓ тӫхӛт нуқ ӫлвӛн… 

Пӓнтӛм юх нөхəт пөрқылəх сарəқ вӛтимтӛсӛт. Нинӛ ӓйӛлтӓли, ӛнтӛ 

пӛткӓхлӛмин оӊəӊ юхə тӫхӛт пəнсы. Тӫхӛт ӛӆӆӛ ньялмӛӊкӛ вьӛтимтӛс. Ни кӧткӛ 

ӓл охтыя пəнмын, ыл ымлəс, тех, нуқ энӛммӓл тəхыя, пырнə тӓм мӛтӓ вəлӊал тӛт 

лилӛл тақəнвəл.  

– Кӧлнӓ йӫсӛм, – ӓйӛлтӓли тыхтəс. Серӓккӛ тыхтəс, мӓти төӊəмтəтə 

қытəмпырнə төлəхвəл.  

– Мӓннӛ қытəмпыр нуқ ӛлсуйӛн. Мӓ кӧтӛхлӓмнӓ нӫӊӛ соҷəқтəлəм, 

семӛхлӓмнӓ нӫӊӛ лӧхəтəялəм… 

Ухəл ыл ӛсӛлмин, мӛрӛм қоӊəқ пӓни сӓӊки виньмӛлӓ кӛлихӛн, ни ос 

төлхəқəтəс: 

– Мӓ нӫӊ виньмӛнӓ семь йӛӊк ӛнтӛ пасқəлтəлəм. Ӛнтӛ нӫӊӓ ӓй тулəм, ӛнтӛ 

алыллəм. Ит пырнə, перӛх ни кӧткӛннӛ нӫӊӛ тӓм тəяққəтəвəл. Мӓ тюта нӫӊӓ тӛх 

йӫсӛм … ӛнтӛ мӛрӛм тютаты, – ни титы тыхтəс пӓни перӛх сəхы ылымлəс. 

Ҷиӊҷӓккӛ ымлəс, ухəл лепəққə ыл ӛсӛлмин. 

– Мӓ, Әҷӛх Йимӛӊ Нӓй ӧхи, нӫӊӓпӓ ҷиӊҷӓккӛ амəслəм, ыл миӊӛхлӛмин. 

 

 

(Перевод на ваховский диалект Прасина С.Ф.) 


